
                                                                                                                             

   
Laqgħa tal-Kunsill Lokali Marsa 

 
 

Minuti 
 

L-Għaxar Leġislatura 
 
 
                                                      Laqgħa numru 40 
 

     17:30 pm 19 ta’ Awissu  2026 
 
Preżenti    
       
Is-Sur Luke Farrugia                     Sindku 
Is-Sur Josef Azzopardi   Viċi- Sindku  
Is-Sinjura Gloria Aquilina   Kunsillier 
Is-Sur Joseph Cachia                           Kunsillier 
Is-Sur Dominic Spencer                Kunsillier 
Is-Sur Anthony Meilak                                   Kunsillier 
 
Assenti  
 
Is-Sur Joseph Scerri    Kunsillier 
 
 
 
Uffiċċjal Preżenti 
 
Robert Buhagiar   - Aġent Segretarju Eżekuttiv 
 
Is-Sindku Luke Farrugia fetaħ il-laqgħa fil-ħamsa u nofs ta’ filgħaxija (17:30pm).  
 
 
40.1  Qari tal-ittri t’apoloġija  

 
Ma kienx hemm 
 

40.2  Kunsiderazzjoni u Approvazzjoni tal-Minuti. 
 
Is-Sindku poġġa fuq il-mejda kopja tal-Minuti Nru 39 , liema minuti kienu ċċirkolati 
permezz ta’ posta elettronika u meħuda bħala moqrija. 



 
 
40.2.1 Is-Sindku ppropona l-approvazzjoni ta' Minuti Nru 39 
            Il-Kunsilliera Gloria Aquilina ssekondat. Il-Minuti ġew approvati unanimament.    

 
40.3   Kommunikazzjoni mis-Sindku. 

 
   Ma kienx hemm. 

 
40.4   Mistoqsijiet mill-kunsilliera. 

 
40.4.1 Il-Kunsillier Joseph Cachia ġibed l-attenzjoni tal-Kunsill għall-fatt li ma kienx qed jiġi 

mistieden għall-attivitajiet organizzati min-Nursery tal-Marsa. Is-Sindku, min-naħa 
tiegħu, nforma lill-Kunsillier li, skont l-informazzjoni disponibbli, ma kienet inħarġet 
l-ebda stedina. 
 

40.4.2 Il-Kunsillier Joe Cachia reġa’ talab lill-Kunsill sabiex jingħata aktar informazzjoni u 
kjarifika dwar il-ground iż-żgħir, inkluż dwar l-istatus u l-użu tiegħu 
 
 

40.4.3 Il-Viċi Sindku spjega li l-pitch inkwistjoni kien ilu abbandunat u li l-Kunsill kien        
għamel interventi sabiex dan jiġi rranġat u miżmum fi stat tajjeb, bl-għajnuna wkoll ta’ 
fondi pprovduti mill-MFA. Huwa sostna li l-Kunsill kien konsistentement ħeġġeġ lill-
Club sabiex jagħmel użu minn dan il-pitch, b’tali mod li l-Kunsill ikollu ċ-ċertezza li l-
faċilità tkun qed  tintuża u tinżamm fi stat tajjeb.  Sussegwentement, l-Aġent Segretarju 
Eżekuttiv qara l-ftehim rilevanti li jinsab fil- korrispondenza relatata mal-ftehim li kien 
sar bejn il-Kunsill u l-MFA. 
 

 

40.4.4 Is-Sindku ppropona li dan l-oġġett jiġi diskuss f’laqgħa sussegwenti tal-Kunsill, sabiex 
ikun jista’ jiġi kkunsidrat b’mod aktar dettaljat. 

 

40.4.5 Il-Kunsilliera Gloria Aquilina ressqet ilment rigward l-ammont ta’ ħmieġ u skart li qed 
jinġabar fil-madwar tal-minipitch, u ġibdet l-attenzjoni tal-Kunsill għall-ħtieġa li din 
iż-żona tinżamm aktar nadifa u miżmuma. Is-Sindku ppropona li tinżamm laqgħa mal-
ġardinar sabiex jiġi identifikat u mwettaq ix-xogħol kollu meħtieġ għall-manutenzjoni 
u t-tindif taż-żona inkwistjoni. 

 

40.4.6 Il-Kunsillier Dominic Spencer esprima t-tħassib tiegħu li x-xogħol tal-ġardinar mhux 
qed jitwettaq skont it-termini u l-kundizzjonijiet stabbiliti fil-kuntratt. Huwa żied 
jistaqsi dwar iż-żewġ pagamenti previsti, u talab kjarifika dwar ir-raġuni u l-bażi ta’ tali 
pagamenti. Il-Kunsillier Dominic Spencer żied jgħid li Contract Manager jingħata l-
istruzzjoni sabiex ikompli jivverifika u jissorvelja x-xogħlijiet li jkunu qed jitwettqu 



mill-kuntratturi, sabiex jiġi żgurat li dawn isiru skont il-kundizzjonijiet u l-
ispeċifikazzjonijiet tal-kuntratti rispettivi. 

 
40.4.7 Il-Viċi Sindku ppropona li r-rapport tal-Contract Manager jibda jiġi ppreżentat     f’kull 

laqgħa tal-Kunsill, sabiex ikun hemm monitoraġġ kontinwu tax-xogħolijiet li jkunu qed 
jitwettqu mill-kuntratturi.Il-Viċi Sindku esprima wkoll it-tħassib tiegħu dwar irwejjaħ 
mhux aċċettabbli li qed jiġu nnutati mill-inċineratur. Huwa talab li jsir komunikat mal-
Kunsill Lokali ta’ Raħal Ġdid, li qed jiffaċċja problema simili, u li l-kwistjoni titressaq 
ukoll quddiem il-Ministeru responsabbli, bil-għan li jinstab rimedju għall-problema. 
 

40.4.8 Is-Sindku iproppona It-tindif f’Albert Town għandu jsir aktar spiss. Iż-żona qed 
titħalla maħmuġa wisq u hemm bżonn ta’ aktar manutenzjoni regolari. 
 

40.4.9 Il-Kunsillier Dominic Spencer semma dwar il-problema tal-parking fi Triq il-
Kappuċċini u ssuġġerixxa li jsir refresh tal-linji tal-parking kif ukoll li jitqiegħdu 
bollards, madwar 2 metri ’l bogħod mill-kantunieri, sabiex titjieb is-sigurtà u l-
aċċessibilità fit-triq.  Il-Kunsillier Dominic Spencer semma wkoll li l-funtana li hemm 
f’triq Isouard spiċċat    minghajr ilma 

 
40.4.10  Il-Kunsillier Joseph Cachia ressaq ilment rigward it-tabella li tindika one-way fi Triq     

ix-Xemxija u talab li din tiġi eżaminata u, jekk meħtieġ, tittieħed l-azzjoni meħtieġa. 
 
 
40.4.11 Is-Sur Dominic Spencer semma l-każ relatat mal-filmat dwar ir-rimi illegali. Huwa  

ddikjara li, minkejja li ma jiġġustifikax il-każ ta’ rimi illegali, kien hemm filmati oħra 
relatati mal-istess sitwazzjoni li wkoll għandhom jiġu investigati u meqjusa. 
 
Is-Sur Spencer sostna wkoll li l-problema primarjament tibda mill-fatt li Scammell ma 
jitlax ’il fuq, u għalhekk, minn hemm, toriġina l-problema tal-akkumulazzjoni u r-rimi 
illegali tal-iskart. 
 

40.4.12 Il-Kunsillier Dominic Spencer ippropona li l-Kunsill joħroġ flyer ta’ informazzjoni 
biex ifakkar lir-residenti li l-borża sewda għandha tinżamm quddiem il-bieb sakemm 
tinġabar. Huwa ppropona wkoll li l-Kunsill jikkuntattja lir-Reġjun sabiex jiddiskuti l-
kwistjoni magħhom u jitlob li jsir infurzar aktar effettiv fuq is-servizz tal-Scammell.. 

 
 
40.5.1    Kunsiderazzjoni u approvazzjoni Skeda ta’ pagament 08/2026 

 
   Is-Sindku ppreżenta l-iskeda ta’ pagamenti bin-numru ta’ referenza 08/26 li ġew  

iċċirkolati minn qabel mal-avviż tal-laqgħa.  
 

40.5.2 Wara l-mozzjoni mressqa mis-Sindku u ssekondata mill-Kunsillier Joseph Cachia, il-
Viċi Sindku Josef Azzopardi u l-Kunsilliera Dominic Spencer u Gloria Aquilina 
astjenew mill-vot tagħhom. 
 

40.5.3  Wara li s-Sindku talab għal votazzjoni, is-Sindku, il-Kunsillier Joseph Cachia u l-
Kunsillier Joseph Meilaq ivvutaw favur għal din  il-mozzjoni. Għaldaqstant, peress li 



l-votazzjoni rriżultat f’vot ugwali, kien meħtieġ il-casting vote tas-Sindku, li permezz 
tiegħu l-pagamenti ġew approvati. 

 
40.6    Rigenerazzjoni ta’ Pont San Tumas u l-Pjazza ta’quddiem il-Knisja tat-Trinita’ 

 
40.6.1 Il-Viċi Sindku staqsa x’inhu t-timeline tal-proġett. Is-Sindku informa lill-Kunsill li,  
skont l-informazzjoni li ngħatatlu, jekk ma jkunx hemm xi ntoppi u x-xogħol fuq is-servizzi  
ikompli kif ippjanat, il-proġett mistenni jkun lest sal-aħħar ta’ Awwissu, skont il-kuntrattur. 
Is-Sindku spjega wkoll li dan it-tender ma nħariġx mill-Kunsill u għalhekk se jivverifika l-
kwistjoni mal-entità kkonċernata, il-GHRC. 
 
40.6.2  Il-Viċi Sindku enfasizza l-importanza li x-xogħolijiet jitlestew qabel ma tibda s-sena 
skolastika, sabiex jiġi evitat kull inkonvenjent għall-istudenti, il-ġenituri u r-residenti. 
 
40.6.3  Il-Kunsillier Dominic Spencer ikkritika l-mod kif ġie implimentat it-traffic 
management, u sostna li s-sitwazzjoni attwali qed toħloq diżastru kbir fit-traffiku u qed 
tikkawża diffikultajiet serji għall-utenti tat-toroq. 
 
40.6.4  L-Aġent Segretarju kompla jsemmi rigward il-laqgħa li kellu mal-entità tal-Enemalta, 
fejn ġie kkonfermat li l-Enemalta se twettaq xogħlijiet urġenti minħabba l-istat attwali tat-triq, 
li tinsab maqlugħa. Dan ix-xogħol għandu jitlesta f’zmien 3 gimgħat qabel ma tibda is-sena 
skolastika. 
 
40.7     Kwotazzjonijiet għal servizzi ta’ IT għar-residenti. 
 
40.7.1 Is-Sindku ppreżenta l-kwotazzjonijiet relatati ma’ dan l-item. Il-Kumitat tal-Finanzi 

rrakkomanda lill-Kunsill li tintgħażel l-offerta l-aktar vantaġġuża. Il-Kunsill qabel ma 
din il-proposta b’sitta favur u astensjoni waħda ta’ s-Sur Joseph Cachia. 
 

40.8    Kwotazzjonijiet ħarġa għal Ghawdex.   
 
40.8.1 Is-Sindku ppreżenta l-kwotazzjonijiet relatati mal-ħarġa għal Għawdex, fejn l-offerta l-

aktar vantaġġuża kienet dik ta’ Seashells Restaurant. Is-Sur Anthony Meilak issekonda 
l-proposta tas-Sindku, u l-Kunsill qabel unanimament li tintgħażel din l-offerta. 
 

40.8.2 L-Aġent Segretarju Eżekuttiv informa lill-Kunsill li dawk il-Kunsilliera li bi ħsiebhom 
jattendu għal din l-attività għandhom jinfurmaw lill-Kunsill mill-aktar fis possibbli bl-
attendenza tagħhom. Huwa nforma wkoll li l-Kunsill Lokali se jkopri l-ispiża biss għall-
Kunsilliera u l-staff li jattendu għal din l-attività.il-Kunsill ħa jkun qiegħed jissusidja 
€2 fuq kulhadd kif ukoll jħallas transport ta’Malta. 

 
40.9     Sejħa għal Segretarju Ezekuttiv 
 
40.9.1   L-Aġent Segretarju Eżekuttiv talab li jkun skużat u joħroġ mil-laqgħa sabiex issir  

diskussjoni libera dwar dan l-item. Is-Sinjura Dillian Adami Administrative Officer 
assumiet ir-rwol ta’ Aġent Segretarju Eżekuttiv u kompliet tmexxi dan l-item tal-
Agenda. 

 



40.9.2   Is-Sindku ppropona li jinħatar Bord għal din il-ħatra, magħmul minn tliet membri tal-  
Kunsill li jkunu Sindku, Viċi Sindku kif ukoll il-minority leader. 
 
40.9.3  Din il-proposta ġiet issekondata mill-Viċi Sindku, u ġiet approvata unanimament mill-
Kunsill. 
 
40.10      Proposta ta’ Programm Bridgwater Twinning 
 
40.10.1  Il-Kunsillier Dominic Spencer spjega fid-dettall il-programm imfassal għaż-żjara ta’ 
delegazzjoni minn Bridgewater, li ser issir fil-lokalità tagħna. 
 
40.10.2  Il-Kunsillier Dominic Spencer informa lill-Kunsill li d-delegazzjoni ser tkun qed 
tgħaddi d-dati min-naħa tagħha, u għalhekk id-dati għad iridu jiġu konfermati. 
 
40.10.3 Il-Kunsilliera Gloria Aquilina pproponiet li ssir żjara fil-Mitħna ta’ Naxxar u li din 
tiżdied mal-programm 
 
40.10.4  L-Aġent Segretarju Eżekuttiv nforma lill-Kunsill li, fuq parir tal-Kumitat tal-Finanzi, 
il-baġit allokat għal din l-attività ser ikun ta’ €10,000.   L-Aġent Segretarju spjega f’dettal kif 
ser jkun qiegħed jiġi allokat dan il-fond. Il-Kunsill qabel unanimament. 
 

40.10.5  Il-Kunsillier Dominic Spencer ippropona,sekondat mis-Sindku li jekk ikun hemm qbil, 
it-triq li tinsab bejn Triq Simpson u Triq l-Iskola, tingħata isem Triq Bridgewater. Huwa 
ppropona li l-Kunsill jikteb lill-Kumitat ta’ l-Ismijiet tat-Toroq sabiex titressaq u tiġi 
kkunsidrata l-proposta għall-approvazzjoni tal-isem ta’ din it-triq. Il-Kunsill qabel 
unanimament ma’ din il-proposta. 

40.11      Fondi għal Fire Exit fic-Centru Anzjanita’ Attiva’ 
 

40.11.1  L-Aġent Segretarju Eżekuttiv informa lill-Kunsill dwar il-pjan relatat mal-fire exit fiċ-
Ċentru għall-Anzjanità Attiva’. Huwa spjega li, flimkien mal-perit, qed jiġu evalwati diversi 
soluzzjonijiet sabiex jiġi żgurat aċċess adegwat u sigur. 

40.11.2 L-Aġent Segretarju Eżekuttiv informa wkoll lill-Kunsill li l-aktar soluzzjoni fattibbli 
tkun li jinbena taraġ, dejjem suġġett għall-permess meħtieġ mill-CPD. Huwa kompla jispjega 
li l-Marigold Foundation se tkun qed tibni area li tista’ tintuża mill-Kunsill, u li din tista’ 
tikkontribwixxi sabiex l-aċċess ikun aktar faċilment disponibbli u aċċessibbli. 

40.11.3 Il-Kunsill qabel li l-Aġent Segretarju Eżekuttiv ikompli jiddiskuti u jevalwa aktar 
possibiltajiet mal-perit tal-Kunsill, sabiex tiġi identifikata l-aktar soluzzjoni xierqa għall-aċċess 
u l-fire exit. L-Aġent Segretarju Eżekuttiv informa wkoll lill-Kunsill li, b’rabta mal-miżuri ta’ 
safety, waslu l-magni tal-AED u li dalwaqt jibda l-proċess sabiex dawn jiġu nstallati fil-
postijiet rispettivi. Huwa nforma wkoll lill-Kunsill li se jiġi organizzat kors dwar l-użu ta’ dawn 
il-magni. 

Il-Kunsilliera Gloria Aquilina pproponiet li, minbarra dan il-kors, jiġi organizzat ukoll kors 
holistiku tal-First Aid. Din il-proposta ġiet issekondat mis-Sindku, u l-Kunsill qabel 
unanimament. 



 

40.12       Korrispondenza 

40.12.1   L-Aġent Segretarju Eżekuttiv qara l-korrispondenza li ntbagħtet lill-membri kollha 
tal-Kunsill rigward it-trasferiment tal-fondi relatati mal-iskema li minnha l-Kunsill kien 
ibbenefika permezz tal-fondi kulturali. Ġie spjegat li, bi qbil mad-Dipartiment, dawn il-fondi 
se jiġu trasferiti sabiex jintużaw għall-attività organizzata mill-Kunsill, jiġifieri Għana Fest, 
bil-għan li l-fondi ma jintilfux u jibqgħu jintużaw għall-iskop kulturali maħsub għalih. Il-
Kunsill qabel unanimament. 

40.12.2  Ittra minn Saint Michael’s Football Club qed jorganizza attività speċjali għall-plejers 
tiegħu fl-1 ta’ Settembru. Il-klabb qed joffri lill-Kunsill l-opportunità li jkollu l-logo tiegħu fuq 
il-poster uffiċjali tal-avveniment.  Jekk il-Kunsill huwa nteressat l-ispiża hija ta’ €300. Wara 
proposta ta’s-Sindku l-Kunsill qabel unanimament. 

40.12.3 Komunikat mill-Uffiċċju tal-Ombudsman qed jitlob lill-Kunsill tal-Marsa jispjega s-
sitwazzjoni dwar in-nuqqas ta’ bus shelter fil-waqfa Moro, Marsa. Transport Malta kkonfermat 
li r-responsabbiltà għall-bus shelters taqa’ fuq il-Kunsill Lokali. Għalhekk, il-Kunsill qed 
jintalab jinforma jekk hemmx pjanijiet jew azzjoni biex jiġi installat bus shelter f’din il-lokalità. 

Fuq din irrisponda wkoll is-Sur Mario Fava mill-Assocjazzjoni tal-Kunsilli Lokali. 

Il-Kunsill qabel unanimament li għandha ssir l-applikazzjoni meħtieġa sabiex ikun jista’ jiġi 
installat dan il-bus shelter. 

40.12.4 Talba għal Użu ta’ Logo tal-Kunsill Lokali tal-Marsa L-Għaqda Storika Kulturali 
Marsa se torganizza attività fil-Kappella ta’ Ċeppuna nhar is-17 t’ Awwissu 2026 fis-7:00 p.m. 
L-attività se tinkludi quddiesa, qari ta’ poeżiji u tagħrif dwar l-istorja tal-Kappella, segwiti 
minn refreshments.  L-Għaqda qed titlob lill-Kunsill Lokali biex jikkunsidra li l-arma tal-
Kunsill tidher fuq il-posters tal-attività, bi spiża ta’ €300. Il-Kunsill se jkun mistieden ukoll 
biex jattendi l-attività. Il-Kunsill qabel unanimament fuq din l-inizjattiva. 
 

40.12.5  Il-Kunsillier Dominic Spencer ippropona li jiġu ċċekkjati l-minuti sabiex jiġi 
vverifikat dak li kien ġie deċiż mill-Kunsill fir-rigward tar-reklamar mal-għaqdiet. Huwa tenna 
u għamilha ċara li m’għandu xejn kontra l-għaqdiet u li l-intenzjoni tiegħu mhijiex li jmur 
kontra l-interessi tagħhom. 

40.12   Skema SPI.SCI.07.2026 Finanzjament Attivitajiet Kulturali Annwali 2027. 

40.12.1 SIs-Sindku ppropona li l-Kunsill japplika għal din l-iskema relatata ma’ attivitajiet 
kulturali. 

Is-Sindku informa wkoll li qiegħed jaħdem fuq programm ta’ attivitajiet li jkun jista’ jiġi 
ppreżentat u diskuss waqt il-laqgħa tal-Kunsill, sabiex jiġu kkunsidrati l-attivitajiet li jistgħu 
jiġu inklużi fil-programm u fl-applikazzjoni għall-iskema. Il-Kunsilliera Gloria Aquilina 
sekondat din il-proposta , l-Kunsill qabel unanimament. 



40.13  Aġġornament 

40.13.1 Il-laqgħa ġiet fit-tmiem fis-19:50 u ġiet aġġornata għal Erbgha 29 ta’Settembru  
2026. 
 
 
 
 
IFFIRMATA       IFFIRMATA 
 
 
Luke Farrugia                                                                       Robert Buhagiar 
 
Sindku                                                                                   Aġent Segretarju Eżekuttiv 

 
 

 
 

 
 
 
 


